
Postadresse:
Fylkeshuset
N-6404 Molde

Besøksadresse:
Julsundveien 9

Telefon:
71 25 80 00

Telefaks:
71 25 85 10

E-post: 
post@mrfylke.no

Web:
www.mrfylke.no

Sandefisk AS
6089  SANDSHAMN

Dykkar ref.: Dykkar dato: Vår ref.: Vår saksbehandlar: Vår dato:
FM2003/12596/RSK/542.1 Reidun Sem Kallestad, 71 25 84 70 30.07.2004

Sande kommune
Sandefisk AS. 
Utsleppsløyve for oppdrett av hummer

Viser til oversending frå Fiskeridirektoratet Region Møre og Romsdal mottatt 18.12.2003.

Med heimel i forskrift om Møre og Romsdal einskapsfylke, godkjent av Kommunal- og 
regionaldepartementet 22.12.2003, er fylkesmannen si myndigheit etter forureiningslova
lagt til Møre og Romsdal fylke i ein forsøksperiode frå 01.01.2004.

I medhald av §§ 11 og 16 i Lov om vern mot forurensninger og om avfall av 13. mars 1981 
(heretter forureiningslova), gjev Møre og Romsdal fylke med dette Sandefisk AS løyve til 
utslepp til luft og vatn frå eit oppdrettsanlegg på følgjande lokalitet:

Lokalitet Kommune Aust Nord Prod.volum Varigheit
-------------------------------------------------------------------------------------------------
Korsneset Sande 317600 6907500 4 tonn permanent

Kartreferanse er gjeve i Geodetisk Datum EUREF89. 

Løyvet gjeld på dei spesielle og generelle vilkår som følgjer vedlagt.

Ramme for løyvet:
Løyvet gjeld frå det tidspunkt anlegget har fått konsesjon etter oppdrettslova. Dersom 
anlegget ikkje har etablert seg, utvida eller flytta innan 2 år, må det etter forureiningslova 
§ 20 gjevast melding til fylket som avgjer om det må sendast inn ny søknad.

Løyvet gjeld for utslepp frå oppdrettsverksemd med eit produksjonsvolum på maksimalt 
4 tonn hummer pr. år. 

Løyvet gjeld også for utslepp frå avfallshandtering, medisinering, fôrtillaging og 
reingjering av produksjonsutstyr knytt til verksemda ved anlegget. 

Frist for gjennomføring av tiltak:
Utsleppsleidning må ende på minst –10 m innan 01.01.2005, sjå vilkår 1.2

Grunngjeving: 

Det omsøkte anlegget ligg i eit område som er regulert til fisketilvirkning og det har vore 
hummeroppdrett på anlegget i fleire år. Inntaksvatnet frå –20 m er næringsrikt og bør 
sleppast ut på tilsvarande djupne for å unngå lokal forureining. Ved fôring vil også det 
organiske materialet i avløpsvatnet auke. Møre og Romsdal fylke meiner det ved vanleg 
drift ikkje er fare for skadeleg forureining frå anlegget, under føresetnad av at 
utsleppsleidinga blir ført ut på djupt vatn og at eventuelt avfall av hummerskal og slam blir 
levert til godkjent avfallsbehandling.

Erstatningsansvar:
Utsleppsløyvet fritek ikkje for erstatningsansvar for forureiningsskade etter 
Forureiningslova § 10 og kap 8.

Klagerett mv.:
Vedtaket kan påklagast til Statens forureiningstilsyn (SFT) etter reglane i kap. VI i 
forvaltningslova av partane i saka eller andre med rettsleg klageinteresse. Klage skal 
sendast til fylket innan 3 veker frå vedtaket har teke til å gjelda, dvs frå det tidspunktet 
anlegget har fått konsesjon etter oppdrettslova. Klagen skal visa til det vedtaket som klagen 
gjeld og den eller dei endringer som klagaren ynskjer. Klagen bør grunngjevast, og 
eventuelle opplysningar som kan ha innverknad på saka bør nemnast.

Dersom vedtaket blir påklaga, kan fylket eller SFT etter førespurnad vedta at vedtaket 
ikkje skal tre i kraft før klagen er endelig avgjort, jf § 42 i forvaltningslova.

Partane i saka har rett til å sjå saksdokument etter forvaltningslova §§ 18 og 19. Fylket vil 
på førespurnad kunne gje nærare opplysningar om sakshandsaminga.

Orginalbrevet vert framsendt gjennom Fiskeridirektoratet Region Møre og Romsdal. 
Gjenpart av løyvet er sendt dei andre partane i saka.

Med helsing

Trond Haukebø 
seksjonsleiar

Jon Ivar Eikeland

Kopi m/vedlegg:
Sande kommune
Fiskeridirektoratet Region Møre og Romsdal, Postboks 1323, 6001 Ålesund
Mattilsynet, Postboks 383, 2381 Brummunddal

Vedlegg: Vilkår for løyvet



Vedlegg til utsleppsløyve av 30.07.2004 
til Sandefisk AS

VILKÅR FOR LØYVET

1.  UTSLEPP TIL VATN

1.1  Fôr

Ved fôring av hummeren skal tap og spill av fôr reduserast mest mogeleg.

1.2  Avløpsvatn frå basseng og eventuelt fôrkjøkken

Utsleppsleidning skal førast ut i sjøen slik at munningen ligg på minst 10 m djupn og
minst 20 m frå strandkanten (ved middelvasstand). Leidningen må forankrast slik at den 
ikkje flyt opp eller endrar plassering. Plassering av leidningen må gjennomførast og 
avmerkast i samråd med Kystverket. Utsleppsleidningen skal vere ferdig innan 
01.01.2005.

1.3  Medisin/kjemikaliar

Bruk og utslepp av medisin, insekticid, desinfeksjonsmidlar mm. skal skje i samsvar med 
gjeldande regelverk/retningsliner frå forureiningsstyresmaktene.

Ved foring med medisinfôr skal mest mogeleg av fôrspill og ekskrement samlast opp ved 
hjelp av sil, filter o.l.

Oppsamla fôrspill/ekskrement skal handterast i samsvar med pkt 4.

1.4  Sanitæravløpsvatn

Utslepp av sanitæravløpsvatn frå personalrom mm må godkjennast av kommunen i 
samsvar med gjeldande reglar for utslepp.

2.  UTSLEPP TIL LUFT

Spyling og reingjering av produksjonsutstyr, handtering av avfall samt andre aktivitetar 
ved anlegget skal gå føre på ein slik måte at dei ikkje fører til urimelege luktulemper for 
naboar mm.

3.  STØY

Anlegget skal utformast og drivast slik at det ikkje oppstår urimelege støyulemper. 
Grenseverdiar for tillatt støy følgjer SFT sine til ei kvar tid gjeldande retningslinjer for 
begrensning av støy frå industri m.v.

4.  AVFALL OG SLAM

4.1  Produksjonsavfall og slam

Hummarskal, slam og anna produksjonsavfall skal handterast slik at det ikkje oppstår 
forureiningsmessige ulemper.

Oppdrettsanlegget skal ha beredskap for å handtere massiv død av hummar.

Brenning, nedgraving, dumping i sjø, på fyllplass eller annan stad av død hummar eller 
anna produksjonsavfall er ikkje tillate.

Alt avfall skal leverast behandlingsanlegg som er godkjent av SFT.

4.2  Kjemikalierestar.

Unytta restar av medisinfôr, antibiotika, insekticid samt andre spesielt miljøfarlege stoff 
inkludert emballasje skal samlast og lagrast forsvarleg før avhenting ved produsent eller 
annan instans som er godkjend av styresmaktene. Det same gjeld for oppsamla fôrrestar 
og ekskrement som inneheld antibiotika.

4.3  Anna avfall

Emballasje o.l. samt alt anna avfall som ikkje er omfatta av pkt 4.1 og 4.2 skal førast til 
godkjent avfallsanlegg for slike avfallstypar.

5.  LAGRING AV MEDISIN OG KJEMIKALIAR

Medisin, insekticid, kjemikaliar mm skal lagrast forsvarleg og avlåst slik at dei ikkje er 
tilgjengelege for uvedkomande.

Lagerlokalet skal utformast slik at spill ved uhell e.l ikkje vert slept ut, men kan samlast 
opp. Dette kan f.eks. sikrast ved hjelp av oppsamlingstankar eller ved å laga kantar som 
gjer eit stort nok volum.

6.  KONTROLL 

6.1.  Rutinar for vedlikehald.

Verksemda pliktar å føre jamleg tilsyn og kontroll med anlegget mm, slik at dette alltid 
vert drivne mest mogeleg effektivt. For å sikra dette, skal verksemda driva rutinemessig 
førebyggjande vedlikehald og ha eit rimeleg reservelager av dei mest utsette
komponentane.

6.2  Kontroll

Verksemda skal registrera og journalføra følgjande data;
• mengde hummar
• mengde død hummar
• fôrtype og fôrforbruk
• bruk av:

-insekticid, type og mengde 
-andre kjemikalium

• resultat av eventuelle utsleppsmålingar
• mengde og samansetning oppsamla slam samt disponeringsmåte
• avfallsmengder og disponeringsmåte

Journalen må takast vare på ved anlegget i minst 2 år og vera tilgjengeleg ved 
kontroll/inspeksjon.Verksemda pliktar å la representantar for Møre og Romsdal fylke og 
dei etatar og institusjonar som har fullmakt frå fylket inspisera anlegget når dei måtte 
ynskja det.

6.3 Årsrapport

Dersom fylket krev det skal det utarbeidast ein rapport som viser siste års produksjon, 
avfallsmengder og håndtering, samt forbruk av for, medisin m.m. Årsrapporten skal 
leverast på standard skjema. 

7.  RESIPIENTGRANSKINGAR

Bedrifta pliktar å koste eller delta i dei granskingar fylket finn det naudsynt å 
gjennomføre for å kartlegge anlegget sin forureiningseffekt på resipienten, jfr, 
forureiningslova § 51. Bedrifta kan og verte pålagt å betale ein forholdsmessig del av 
kostnadane ved eit resipientundersøkingsprogram for området der anlegget er plassert.

8. GENERELT

8.1  Eigenkontroll og ansvar

Verksemda pliktar, gjennom instruksar, kontroll og andre tiltak, å syta for at drifta av 
anlegget skjer slik at ulemper og skadeverknader vert mest mogeleg avgrensa.

8.2  Akutte utslepp

Verksemda pliktar å gjennomføra tiltak med sikte på å unngå akutte utslepp av f.eks 
antibiotika, kjemikalium o.l. 

Dersom det oppstår akutte utslepp skal fylket varslast så snart som mogeleg.

8.3  Forureiningsgebyr og straffeansvar

Forureiningsstyresmaktene kan etter § 73 i Forureiningslova gjera vedtak om 
forureiningsgebyr for å sikra at reglane i lova og vilkåra i dette løyvet vert etterlevde.

Brot på vilkåra i løyvet er straffbart etter kap.10 i Forureiningslova.

8.4  Endring av utsleppsløyvet

Dersom fylket finn det naudsynt, kan han krevja at ytterlegare tiltak vert gjennomførde 
for å hindra eller redusera forureining frå oppdrettsanlegget. Eventuelt kan han krevja at 
anlegget vert flytta når krava i § 18 i Forureiningslova "om endring og omgjøring av 
tillatelse" er oppfylte.

8.5  Nedlegging, eigarskifte, konkurs

Ved eigarskifte, inkludert eigarskifte i samband med konkurs, må det gjevast melding om 
dette til forureiningsstyresmaktene innan 4 veker. Det same gjeld ved endring av namn.

Ved nedlegging av drifta, f. eks. på grunn av konkurs, skal det også gjevast melding til 
forureiningsstyresmaktene, jfr. § 20 i Forureiningslova.

Verksemda er ansvarleg for rydding og istandsetting av det området som har vore i bruk, 
jf § 20 i Forureiningslova. 


